
Nirajanashtakam

નીરાજનાષ્ટકમ્

ઓઙ્કારબીજે ભુવિ મન્ત્રમૂર્તૌ
બ્રહ્માત્મશબ્દે હરિશઙ્કરે વા ।
દેવેષુ દેવીચરણેષુ શશ્વ-
દારાત્રિકં મઙ્ગલમાતનોમિ ॥ ૧॥

ઘૃતેન સિક્તં ખલુ વર્ત્તિકાભિ  -
ર્વિનિર્મિતં     વહ્નિયુતં સુગુચ્છમ્ ।
સર્વાઙ્ગપૂર્ણં  ચિરસુન્દરં ત-
મારાત્રિકં મઙ્ગલમાતનોમિ ॥ ૨॥

પ્રશસ્તપાત્રે ઘૃતવર્ત્તિકાભિ  -
ર્દીપૈશ્ચ ધૂપૈસ્તિલતૈલવાસૈઃ ।
પ્રચણ્ડતેજોમયદિવ્યભાસ-
મારાત્રિકં મઙ્ગલમાતનોમિ ॥ ૩॥

કર્પૂરગૌરેણ સુવાસિતેન
જ્વલત્પ્રભાપાવકયોજનેન ।
સ્તોત્રેણ વાદ્યાદિભિરર્ચનેન

આરાત્રિકં મઙ્ગલમાતનોમિ ॥ ૪॥
શઙ્ખૈર્મૃદઙ્ગાનકઘણ્ટઘણ્ટા -
કાહાલતુર્યાદિભિઃ ઝલ્લકૈર્વા ।
સુઘોષમન્ત્રૈર્હરિકીર્તનૈશ્ચ
આરાત્રિકં મઙ્ગલમાતનોમિ ॥ ૫॥

દૂર્વાસપુષ્પૈસ્તુલસીદલૈશ્ચ
વિલ્વાદિપર્ણૈર્બહુસજ્જિતઞ્ચ ।
પક્વૈઃ ફલૈસ્તણ્ડુલપૂર્ણકુણ્ડે

આરાત્રિકં મઙ્ગલમાતનોમિ ॥ ૬॥

નીરાજનાષ્ટકમ્

પ્રાતશ્ચ સાયં ઘનસારહસ્તં
માધ્યાહ્નિકે સૌરભપુષ્પયુક્તમ્ ।
કાયે ચ વાક્યે મનસા પ્રસન્ન-
મારાત્રિકં મઙ્ગલમાતનોમિ ॥ ૭॥

યોગે ન ભોગે સકલેષુ દીપ્તઃ
કુજ્ઞાનતપ્તો ન ચ ભાવભક્તિઃ ।
વિશ્વાસલિપ્તસ્તવ પાદપદ્મે

આરાત્રિકં મઙ્ગલમાતનોમિ ॥ ૮॥
ઇતિ નન્દપ્રદીપ્તકુમારવિરચિતં નીરાજનાષ્ટકં સમાપ્તમ્ ।

